La Quotidiana 19-4-2016, p. 15

.ch

Memorabel cult divin en il Vallais

Catedrala fullanada tar messa en dialect

DA GUIU SOBIELA-CAANITZ

M «Lamessad’ier(...)hacelebraina
tradiziun anc adina plain vita.»
Uschia concluda «Le Nouvelliste»
(Sion/VS) dals 11 d’avrigl ses rapport
davart la «premiére Messe franco-
provencale valaisanne», celebradae
chantada la saira avant en la cate-
drala diocesana. «La ‘Fondation du
patois’ e cunzunt ses instancabel parsu-
ra Bernard Bornet avevan organisa lez-
za occurrenza, punct culminant d’onns
da cumbat e promoziun per il franco-
provenzal. Dirigent Mathieu Constan-
tin aveva mess ad ir da maister il chor
ad hoc da tschinquanta chantaduras e
chantadurs.» Il dom era fullani cun
passa milli persunas. Cuss. guv. Jean-
Michel Cina, da la vischnanca allema-
na da Salgesch/VS, ha declera al «Nou-
velliste»: «Quella messa en la catedrala
era ina buna idea ed ina publicitad ex-
traordinara per il dialect e per il Val-
lais.» Ina participanta da la messa, ve-
gnida aposta da Losanna, ha scrit a La
Quotidiana: «La homilia tutgava cun-
zunt perquai ch’ins s'accurscheva ch’il
spiritual era commovi d’astgar per
I'emprima giada celebrar ina messa en
sia lingua materna.»

Promover il «francoprovenzal»
en il chantun
I1 2000 en il Vallais tar la dumbraziun
dal pievel han 6202 persunas numna il
dialect romand sco in dals linguatgs ch’i
discurrivan. La fundaziun creada 2011
dal chantun e manada da’anteriur cuss.
guv. Bornet «sviluppa in plan d’acziun
per valurisar il francoprovenzal sco ier-
ta dal Vallais. Sias finamiras ¢n da pro-
mover I'enconuschientscha, il mante-
gniment ed il diever dal dialect sco era
d’al derasar en il Vallais ed ordaifer ils
cunfins chantunals. La fundaziun su-
stegna il svilup da lingua e cultura fran-

coprovenzala, promova lur perscruta-
ziun e diever e lavura per stgafhr ed en-
ritgir la documentaziun relativa. Cun-
zunt la giuventetgna gida a mantegnair
il dialect en nossas regiuns. Perquai su-
stegna la fundaziun las iniziativas en
connex cun la scola primara e secunda-
ra en differentas parts dal Vallais ro-
mand (...). Ella sustegna e stimulescha
era las universitads popularas sco quel-
las da la Val d’Hérens e da Montana
(...). Evoléne [en la Val d’'Hérens] & us-
sa 'unica vischnanca (...) nua ch’ins
transmetta il dialect da generaziun a ge-
neraziun, dentant betg en mintga fa-
miglia (...). L3 emprendan uffants il
dialectanc adina sco lingua materna, di-
scurrida da 48,5% da la populaziun»
(www.wikivalais.ch).

Ina lingua europeica
La lescha taliana nr. 482 dals 15 da de-
cember 1999, «in attuazione dell’arti-
colo 6 della Costituzione, (...) tutela la
lingua e la cultura delle popolazioni
(...) parlanti (...) il franco-provenzale
(...).» Lart. 6 menziuna tuna: «La Re-
publica tutela con apposite norme le
minoranze linguistiche.» LUltalia ren-
conuscha pia implicitamain il «franco-
provenzale» sco lingua. Idioms da
questa lingua chatt’ins en trais parts dal
pajais:
— Regiun Val d’Aosta (populaziun to-
tala 128 298 olmas),
— insaquantas valladas alpinas piemun-
taisas,
— Faeto e Celle San Vito (populaziun
totala 815 olmas), duas vischnancas
apenninas en la provinza da Foggia
cunfinantas cun la Campania.

Gia il romanist Graziadio Isaia
Ascoli (1829-1907) ha punctua 'inde-
pendenza istorica da la gruppa da dia-
lects ch’el ha numna «franco-provenza-
li» (1). Il romanist Dominique Stich
(Universitad Paris V), da Kleinliitzel/

SO, scriva: «Quest num n’¢ betg cler.
Lez linguatg n’¢ ni franzos da Proven-
za, ni provenzal da Frantscha, e gnanc
ina maschaida da franzos e provenzal. I
sa tracta d’in linguatg cumplet (...)
discurrl en in intschess elliptic enturn
Lyon e Genevra (...). Quellalingua era
surprendentamain viva a lentschatta
dal 19avel tschientaner, perfin en insa-
quantas citads. Ella ha pat bler da
I'obligaziun d’ir a scola, da la depopu-
laziun rurala e da las transfurmaziuns
da la vita moderna (...). Ella exista mo
sco gruppa d’idioms variads» (2).

ler, 0z... e damaun ?

Er en il Vallais romand ha la scola
cumbatti il dialect. En quellas da
Monthey I'ha il reglament da 1824
scumanda rigurusamain. La gasetta
«école valaisanne» da zercladur 1894
scriveva: «La pluralitad dals linguatgs
¢ in dals menders impediments tar la
cultura da lintelligenza e la promo-
ziun da las scienzas (...). Mintga ma-
gister sto cumbactter il dialect da cun-
(www.wikivalais.ch). Ma ils
temps én sa midads. En il Vallais ro-
mand d’oz viva la principala gruppa
«francoprovenzala» da la Svizra, anc
pli pitschna che la Rumantschia. La
republica da Genevra chanta mintga
december I'imni francoprovenzal da
I'«escalade» («Cé qu’e laind», da var
1603), ma la lingua dal text ¢ svanida
da la citad gia daditg... e viva anc adi-
na en valladas vallesanas. Quai mussa
la messa dals 10 d’avrigl a Sion. Per-
quai dumonda «Le Nouvelliste» dals
11 d’avrigl: «Co dar ina cuntinuaziun
a lez success nunspetga?»

tin»

